
Urte berriarekin batera asmo 
eta gogo berriz beteak gatozki-
zue, ea asmo izateari utzi eta 
hauek gauzatzeko abilezia du-
gun, beti bezala horretarako 
Aramako herritar ororen babes 
eta parte hartzea ezinbestekoa  
dugu, ez ahaztu zurekin konta-
tzen dugula. 

Dagoneko Arama zaitez herri 
aldizkariaren 13. Alea dugu ka-
lean eta honako edukiak ditugu 
aurkezteko: Gabonetako kan-
painan egin diren ekintza ez-
berdinen kronika laburra  baita 
hurrengo hilabetetarako pres-
tatu dugun kultur agenda ere. 
Udaletxe zaharreko etxebizitza 

ere berritu da eta argazkiren bat 
ikusgai duzue, aurrerago emango 
dizuegu honen berri. Ta ez ahaztu 
negua izan arren gure baratzetan 
badela zereginik, egutegian azal-
tzen dizkizuegu sasoi honetarako 
egokiak diren lanak.  Denbora-
pasa egitera era animatu nahi zai-
tuztegu, Aramako tabernan menu 
goxo bat dastatzeko aukera pare-
gabea da, Zorionak Sabino eta 
zorterik izan ez duzuenentzat Ane
-ren gomendioak jarraituz esne 
frijitua prestatu dezakezue,  garai-
garaiko platera eta ondo goxoa 
gainera. 

OTSAILAK 13  Makillatzen ikasteko tailerra 

   11:00  Elorri Mendizabalek gidatuta 

MARTXOAK 8  Emakumearen eguna . 

   19:00 Film emanaldia eta afaria Aramako Ostatuan 

OSTEGUNERO:  Euskal dantzak, Amets Bide taldearen eskutik  

   17:00etatik 18:30etara  

 Kronika honetan, aurtengo gabonetan egin diren ekintza esanguratsue-
nen berri eman nahi dizuegu, argazkiak dituzue hauen lekuko. Abenduaren 
22an Tor magoaren ikuskizuna izan genuen eta  jende ugari hurbildu 
zen  berau ikustera, haur eta helduak ahozabal utzi gintuen bere magiarekin. 
Ta zer esanik ez  irteeran zain genituen patata tortilla mokaduez, nik uste ho-
riek ere bazutela zerbait magikoa, ikusi eta ez ikusi bat izan zen, eskerrik 
asko Oñarte elkartekoei. 

 Olentzeroren etorrera eta Olentzero kantari irtetea ere giro ederrean 
burutu genuen, gutxi batzuk datorren urterako gehiago entsaiatuko dutela 
agindu dute gainontzekoek eskertuko diegu ahalegina.  

 Herriko gazteek lokal berria dute eta pinpon lehiaketa aitzakia hartuta, 
gazte lokalaren ateak ireki eta herritarrak beraien txoko berria ikustera gonbi-
datu gintuzten , txoko txukuna dute; osasunarekin urratu eta bertan une on 
eta emankorrak pasa ditzatela desio diegu.  

 Gabonetako ekintzekin amaitzeko patinatzea eta jolasak izan genituen, 
agerian geratu zen benetan abilak direla gure gazteak eta inork minik hartu 
ez zuenez denak zorioneko. Hurrengo urtean gehiago izatea espero dugu eta 
posible bada hobeto. 

BILKETA EGUTEGIA 

ASTELEHENA ASTEARTEA ASTEAZKENA OSTEGUNA OSTIRALA LARUNBATA IGANDEA 

Udaletxe zaharreko 2. pisuko etxebizitza hutsik egon da, honi erabilera 
bat emateko eraberritze lanak egitea erabaki zuen udalak. 

Obrak egiteko zenbait aurrekontu eskuratu ondoren, lanak hasi genituen 
eta abenduan amaitu dira. 

Obraren likidazioa 54.935,97 € izan da. 

Obra finantzatzeko Eusko Jaurlaritzako Ekonomiaren garapenerako de-
partamentuaren 10.660 € laguntza jaso da. 

PRESTAKETA  

Lapiko batean esnea, kanela makila eta limoi azala jarri eta sutara eraman. Irakin aurretik 
sutatik atera eta tapatu. Horrela 10 minutuz eduki. 

Tarte horretan, ontzi batean, azukrea eta arto irina nahastuko ditugu. 

10 minutuak igarotakoan, esnea saretik pasako dugu esnegaina kentzeko eta azukrea eta 
irina dugun ontzira botako dugu. Bertan ondo nahastu eta berriz ere lapikora pasako dugu. 

Sutara eramango dugu prestaketa eta irakiten edukiko dugu pare bat minutu loditu arte, be-
tiere nahasten egongo gara, prestaketa lapikoan erantsi ez dadin. 

Ontzi apal bat olioztatuko dugu eta orea bertara botako dugu hoztu dadin. Komeni da hoz-
kailuan hozten bukatzea. 

Orea gogortzen denean, laukitxoak egin eta arto Irinetan pasata frijituko ditugu, paper bate-
an xukatuz. 

Bukatzeko, oraindik bero daudela, azukre eta kanela hautsean bustiko ditugu. ON EGIN!!!  

Aurreko zenbakiko zozketan sariduna  

Sabino Unanue izan da.  

SUDOKU 

OSAGAIAK  

1l esne edo esne begetal 

130gr. arto irina (Maicena) 

Kanela makila eta hautsa 

Limoi azala 

Frijitzeko olioa 

   1 

 4  3 

4 3  2 

2   4 


